
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
Հայաստանի Հանրապետության կառավարության որոշման նախագծի ընդունման անհրաժեշտությունը բխում է նախնական (արհեստագործական) և միջին մասնագիտական կրթության ոլորտում բարձրորակ կադրերի պատրաստումը և համապատասխանեցումը աշխատաշուկայի պահանջարկին, ինչպես նաև նախնական (արհեստագործական) և միջին մասնագիտական կրթության դերը սոցիալ-տնտեսական զարգացման, պահանջարկին համապատասխան աշխատաշուկայի համալրման գործում:

Ընթացիկ իրավիճակը և խնդիրները.
[bookmark: OLE_LINK1]«Հայաստանի Հանրապետության 2023 թվականի պետական բյուջեի մասին» ՀՀ օրենքով և ՀՀ կառավարության 2022 թվականի դեկտեմբերի 29-ի «ՀՀ 2023 թվականի պետական բյուջեի կատարումն ապահովող միջոցառումների մասին N 2111-Ն որոշմամբ (այսուհետ` որոշում)՝ 1045 «Նախնական (արհեստագործական) և միջին մասնագիտական կրթություն ծրագրի 12004 Միջին մասնագիտական կրթության գծով ուսանողական նպաստների տրամադրում» միջոցառման տնտեսված գումարից 10,000.0 հազար դրամը (տնտեսված գումարը առաջացել է ուսանողների միջին թվի նվազման հետևանքով) ուղղել «Հայաստանի հանրային հեռուստաընկերություն» ՓԲԸ-ին «Թեժ խոհանոց» իրականացված հաղորդաշարի ֆինանսավորման փոխհատուցման համար: 
«Թեժ խոհանոց» հեռուստանախագիծը բացառիկ է հայաստանյան հեռուստատեսության պատմության մեջ: Այն հնարավորություն է ստեղծում խոհարարական գործի էնտուզիաստներին մասնագիտական նոր ճանապարհ հարթել և աշխատանք  գտնել հայաստանյան պրոֆեսիոնալ խոհանոցներում: Հեռուստանախագծի գլխավոր նպատակն է մեր երկրում բարձրացնել խոհարարական արվեստի հեղինակությունը, բացահայտել տաղանդավոր խոհարարների, ինչպես նաև ցույց տալ պրոֆեսիոնալ խոհանոցի կուլիսներն ու մարտահրավերները, ինչպես նաև հասարակության լայն շերտերին ներկայացնել, թե ինչքան կարևոր ու յուրօրինակ աշխատանք են տանում հայ շեֆ-խոհարարները: 

  Կարգավորման նպատակը և բնույթը.
«ՀՀ 2023 թվականի պետական բյուջեի մասին» օրենքի 7-րդ հոդվածի 18-րդ մասի «ՀՀ  2023 թվականի պետական բյուջեից դրամաշնորհներն իրավաբանական անձանց տրամադրվում են ՀՀ օրենսդրությամբ սահմանված մրցույթի ընթացակարգով, բացառությամբ այն դեպքերի, երբ այդ միջոցների հաշվին ծրագրերի և միջոցառումների իրականացումը կարող է իրականացվել միայն կոնկրետ իրավաբանական անձի միջոցով` բացառիկության հանգամանքով պայմանավորված: Ընդ որում, առանց մրցույթի իրավաբանական անձին դրամաշնորհի տրամադրումն իրականացվում է Կառավարության որոշման համաձայն:
«Հայաստանի հանրային հեռուստաընկերություն» ՓԲԸ-ում «Թեժ խոհանոց» անվանմամբ հաղորդաշարի առաջին եթերաշրջանը, որը բաղկացած է եղել թվով 16 հաղորդումներից, պատրաստվել ու հեռարձակվել է դեռևս 2019 թվականին: Սույն եթերաշրջանի հաղորդումների պատրաստմանը ներգրավված մասնակիցներից շատերը իրենց մասնագիտական գործունեությունն իրականացնում են հայկական պրոֆեսիոնալ խոհարարական ոլորտում: 
«Թեժ խոհանոց» հաղորդաշարի նոր եթերաշրջանը, որի նկարահանման աշխատանքներն արդեն իսկ ավարտված են, բաղկացած է թվով 15 հաղորդումներից: Հեռուստատեսային սույն նախագիծն արդեն իսկ Հանրային հեռուստաընկերության եթերում է: 
Ի սկզբանե հեռուստատեսային նախագծի երկրորդ եթերաշրջանին մասնակցության հայտեր են ներկայացրել ավելի քան թվով 200 մասնակիցներ, որոնց հայտերը մանրամասն ուսումնասիրվել են ժյուրիի անդամների կողմից, իսկ մասնակիցների հետ անց են կացվել անհատական հարցազրույցներ: Մասնակցության գծով տարիքային սահմանափակում չի սահմանվել, ինչի արդյունքում հայտագրվել են 14 տարեկանից մինչև 45 տարեկան մասնակիցներ: Հատկանշական է, որ նախնական հայտագրված մասնակիցների մեծ մասը ՀՀ պետական քոլեջների ուսանողներ են, որոնցից մի մասը լավագույն կերպով են ներկայացել հարցազրույցներին:
Արդյունքում ընտրվել են լավագույն 80 մասնակիցները, որոնք հստակ ձևակերպել են մասնակցելու իրենց նպատակը, տեղեկացված են եղել հաղորդաշարի ընդհանուր գաղափարի մասին՝ պատրաստակամություն հայտնելով կրթվելու ու իրենց ներկայությամբ հաղորդաշարի նկարահանումներն առավել հետաքրքիր ու դիտարժան դարձնելու նպատակով:
Նախընտրական փուլում ընտված թվով 80 մասնակիցները հայտնվել են հեռուսատատեսային առաջին փուլում և մրցել են տեխնիկական կարողություններով: Իսկ երկրորդ փուլ են անցել թվով 32 մասնակիցներ, որոնք արդեն պրոֆեսիոնալ խոհանոցում փորձել են իրենց իսկ բերած մթերքներով 30 րոպեի ընթացքում պատրաստել տարբեր ուտեստներ և զարմացնել  շեֆ-խոհարարներին: Այս փուլի արդյունքում թվով 16 մասնակիցներ ստացել են հիմնական պայքարին մասնակցության ուղեգրեր:
«Թեժ խոհանոց» հեռուստատեսային նախագծի ընթացքում հիմնական ժյուրիի կազմում ընդգրկված են եղել «Երեմյան Փրոջեքթս» ընկերության «Լիվինգսթոն» բարձրակարգ ռեստորանի շեֆ խորահարար Մարտին Բուդաղյանն ու «Երեմյան Փրոջեքթս» ընկերության ռեստորանների ցանցի բրենդ շեֆի տեղակալ Գևորգ Իսպիրյանը: Տարբեր հաղորդումների նկարահանումների ընթացքում ներգրավված են եղել նաև հատուկ հրավիրված շեֆ-խոհարարներ, որոնք անցկացրել են վարպետության դասեր և առաջարկել են անհատական փորձություններ:
«Թեժ խոհանոց» հեռուստատեսային նախագծի մրցանակային ֆոնդը հայաստանյան անցկացված նմանատիպ հեռուստամրցույթների պատմության մեջ նախադեպային է՝ 5 միլիոն դրամ: Հաղթողը, ստանալով մրցանակային գումարը, հնարավորություն է ստանում առավել մասնագիտանալ խոհարարության ասպարեզում, ստանալ որակյալ կրթություն, զարգացնել գիտելիքները, ինչպես նաև իրագործել խոհարարության ու հյուրընկալության ոլորտում իր նպատակները:
Մրցանակներ են ստացել նաև  նախագծի մյուս մասնակիցները: Երկրորդ տեղը զբաղեցրած մասնակցին հնավորություն է ընձեռնվում ուսանել «Երեմյան Փրոջեքթս»-ի Խոհարարական արվեստի և հյուրընկալության ակադեմիայում՝ ավարտին ստանալով City of Oxford College-ի և ակադեմիայի համատեղ ավարտական վկայականը: Երրորդ տեղը զբաղեցրած մասնակիցը հնարավորություն է ունենում կրթություն ստանալ նույն ակադեմիայի «Ամեն ինչ ռեստորանային մենեջմենթի մասին» բաժնում, իսկ չորրորդ տեղը զբաղեցրած մասնակիցը՝ մասնակցելու ակադեմիայի Հրուշակագործության բաժնի  մեկամսյա դասընթացին:

Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները և «Հայաստանի հանրային հեռուստաընկերություն» ՓԲԸ-ի կողմից լիազորված պատասխանատու անձիք: 

  Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման արդյունքում կստեղծվի հնարավորություն նախնական (արհեստագործական) և միջին մասնագիտական կրթության ոլորտում բարձրորակ կադրերի պատրաստումը և համապատասխանեցումը աշխատաշուկայի պահանջարկին, ինչպես նաև նախնական (արհեստագործական) և միջին մասնագիտական կրթության (այսուհետ՝ ՆՄՄԿՈւ) դերը սոցիալ-տնտեսական զարգացման, պահանջարկին համապատասխան աշխատաշուկայի համալրման գործում: ՆՄՄԿՈՒ ոլորտում ամենաակնառու խնդիրը շարունակում է մնալ աշխատաշուկայի պահանջարկին մասնագիտական հմտությունների անհամապատասխանությունը: Աշխատաշուկայի իրական, դինամիկ փոփոխվող կարիքների և ուսումնական հաստատություններից աշխատաշուկա մտնող մասնագետների կարողունակությունների միջև անհամապատասխանությունը հանգեցնում է առաջարկ/պահանջարկի զգալի անհավասարակշռության:  Միևնույն ժամանակ «Հայաստանի Հանրապետության կրթության մինչև 2030 թվականը զարգացման պետական ծրագիրը հաստատելու մասին» օրենքում սահմանված նպատակներն ու նախաձեռնվող միջոցառումներն ուղղված են բարձրացնելու նախնական (արհեստագործական) և միջին մասնագիտական կրթության գրավչությունը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:      
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
      Ծրագիրը բխում է ՀՀ կառավարության 2021թ․ օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ․ ծրագիրը «4.3 ԿՐԹՈՒԹՅՈՒՆ» բաժնում առանձնացրել է գործունեության մի շարք թիրախային ուղղություններ, այդ թվում՝ պետական-մասնավոր համագործակցության ընդլայնումը և զարգացումը բարձրացնելով համակարգի արդյունավետությունը: 

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

 Այլ տեղեկություններ.
     Չկան:
